   ZADOVOLJAN  GRAĐANIN  NAŠ  JE  PRIORITET

Pod građevinama se podrazumijevaju:

· građevine svih vrsta i namjena sa ili bez instalacija i opreme

· infrastrukturni i komunalni objekti 

· trgovi,sportski tereni,igrališta,groblja,sanitarne deponije,pijace,skloništa i sve javne površine

Građenje građevina i drugi zahvati u prostoru mogu se odobriti i vršiti samo na građevinskom zemljištu i površinama  utvrđenim planom prostornog uređenja, a po Zakonu o prostornom uređenju ( SL.novine Kantona Sarajevo br.7/05 ) posebnim zakonima i propisima donesenim na osnovu tih zakona i u skladu sa Zakonom o upravnom postupku.

Odredbe ovih zakona se pored izgradnje primjenjuju i na :

· rekonstrukciju

· dogradnju

· nadziđivanje

· promjenu namjene

· konzervaciju

Odobravanje građenja i odobravanje izvođenja drugih zahvata u prostoru podrazumijeva provođenje postupka izdavanja:

1. URBANISTIČKE SAGLASNOSTI, 

2. ODOBRENJA ZA GRAĐENJE i

3. UPOTREBNE DOZVOLE 

Izuzetak od odredbi iz prethodnog stava se odnosi na radove:

· sanacije građevine

· uklanjanje građevine

· odobravanje gradnje ili postavljanja privremene građevine

U ovim slučajevima se donosi samo jedno rješenje-ODOBRENJE ZA GRAĐENJE 

Za radove tekućeg održavanja
 se ne donosi upravni akt.


ROK ZA DONOŠENJE 30 DANA OD PREDAJE ZAHTJEVA

      Urbanistička saglasnost je upravni akt i donosi se kada se utvrdi da je građenje u skladu sa planom prostornog uređenja, drugim uvjetima utvrđenim za određeni prostor, a u skladu sa  odgovarajućim zakonima  i propisima.

       Rješenje se donosi  na osnovu regulacionog plana ili urbanističkog projekta.

Ako donošenje plana iz predhodnog stava nije obavezno  urbanistička suglasnost se donosi na osnovu urbanističkog plana, plana parcelacije i odluke o provođenju plana.

Ako plan prostornog uređenja, propisan kao osnova  za donošenje urbanističke saglasnosti, nije donešen, urbanistička saglasnost se donosi na osnovu pozitivnog stručnog mišljenja nosioca izrade plana.Uz zahtjev za stručno mišljenje obavezno se prilažu:

· ažurna geodetska podloga

· kopija katastarskog plana

· izvještaj urbaniste o predmetnoj lokaciji

· stanje postojeće infrastrukture

Uz zahtjev za donošenje urbanističke saglasnosti prilaže se:

· Kopija katastarskog plana   ne starija od 6 mjeseci ( Taksa 14 KM ),
 

· Zemljišni knjižni izvadak ne stariji od 6 mjeseci (Taksa 5 KM)
, 

· Idejni projekat  ili idejno rješenje  ili programska skica, u zavisnosti od složenosti građenja        ( dva primjerka);

· Rješenje , odluka , ugovor ili suglasnost propisane posebnim zakonom;

· Obrazloženje zahtjeva sa podacima potrebnim za utvrđivanje urbanističko-tehničkih uslova;

· Okolinska dozvola

Urbanistička saglasnost važi godinu dana od njene pravosnažnosti i u tom roku se može podnijeti zahtjev za  izdavanje odobrenja za građenje, a izuzetno, važnost urbanističke saglasnosti može se produžiti,  najviše godinu dana.

Zahtjev se podnosi putem Centra za izdavanje dozvola ili poštom  na adresu  Općine/Ministarstva.. na obrascu koji možete dobiti na infopultu Općine ili skinuti sa Web stranice općine...                                                                                                       

      Zahtjev za donošenje urbanističke saglasnosti za izgradnju objekata od interesa za Kanton
podnosi se  Ministarstvu za prostorno uređenje i zaštitu okoliša Kantona Sarajevo. Zahtjev se podnosi putem protokola ili poštom na adresu : Minstarstvo za prostorno uredjenje i zaštitu okoliša Kantona Sarajevo

ROK ZA DONOŠENJE 30 DANA OD PREDAJE ZAHTJEVA, A NAJKASNIJE 60 DANA

Odobrenje za građenje je upravni akt koji se donosi u obliku rješenja kada se utvrdi da je građenje u skladu sa planom prostornog uređenja, drugim uvjetima utvrđenim za određeni prostor, u skladu sa  zakonima, propisima i urbanističkom saglasnošću.

Uz zahtjev za donošenja odobrenja za građenje  prilažu se: 

· pravosnažna urbanistička saglasnost;

· izvod iz katastra za pripadajuću parcelu;

· dokaz o pravu građenja
  

· glavni  ili izvedbeni projekt u tri primjerka;

· saglasnosti na projektnu dokumentaciju navedene u urbanističkoj saglasnosti;;

· saglasnosti  pribavljene u postupku izdavanja urbanističke saglasnosti

· dokaz o izmirenim obavezama o uređenju gradskog građevinskog zemljišta;

· dokaz o izmirenim obavezama za rentu ;

· drugi prilozi odredjeni posebnim zakonom , navedeni i urbanističkoj saglasnosti.

Uz zahtjev se prilaže  administrativna taksa u vrijednosti od 10 KM

Zahtjev se podnosi putem Centra za izdavanje dozvola ili poštom  na adresu  Općine/Ministarstva.. na obrascu koji možete dobiti na infopultu Općine ili skinuti sa Web stranice općine...                                                                                                       

Odobrenje za građenje prestaje da važi ako radovi nisu započeti u roku od jedne godine od pravosnažnosti, odnosno dvije,  ukoliko se produži odobrenje za građenje za još jednu godinu.

Investiciono – tehnička dokumentacija

Za građene građevine i postrojenja  i izvođenje drugih radova na površini ili ispod površine zemlje neophodno je uraditi investiciono – tehničku dokumentaciju  u skladu sa Zakonom o Prostornom uređenju, Sl.Novine Kantona Sarajevo br.7/05 te prema normativima i standardima propisanim za određenu vrstu građevine.

Građenje

Izvođač je  nakon pravosnažnosti rješenja o građenju  obavezan prijaviti nadležnoj urbanističko – građevinskoj inspekciji  dan početka radova i to  osam dana prije početka izvođenja radova. 

Prije početka građenja mora se izvršiti iskolčenje, odnosno geodetski prijenos građevine iz plana na teren. Iskolčenje se vrši u skladu sa uslovima datim u elaboratu o iskolčenju i projektu za izvođenje građevine. Iskolčenje građevine utvrđuje se na terenu vidnim oznakama uglova građevine, a vrši ga općinska Služba za imovinsko- pravne poslove – geodetske poslove i katastar nekretnina putem Službe za prostorno uređenje i komunalne poslove. O iskolčenju se sastavlja zapisnik koji se dostavlja općinskoj građevinskoj  inspekciji.


KOMISIJA ZA TEHNIČKI PREGLED SE IMENUJE U ROKU OD 15 DANA

Izgrađena građevina se smije početi koristiti i staviti u pogon tek nakon što nadležni organ izda rješenje odnosno dozvolu za njenu upotrebu.Upotrebna dozvola za izgrađeni objekat donosi se nakon izvršenog  tehničkog pregleda odobrenih i izvedenih radova. 

Zahtjev za izdavanje upotrebne dozvole podnosi se nadležnom  organu  koji je donio odobrenje za gradjenje. 

 .

Uz zahtjev za izdavanje upotrebne dozvole  prilaže se:

· kopija odobrenja za građenje ;

· kopija katastarskog plana sa ucrtanim položajem građevine 

· pisana izjava izvođača o izvedenim radovima i uvjetima za održavanje građevine;

· pisani izvještaj nadzora nad građenjem.

Tehnički pregled građevine vrši komisija koju formira nadležni  organ koji je donio odobrenje za građenje .Troškove tehničkog pregleda snosi investitor, a na osnovu cjenovnika koji  svake godine utvrđuje nadležni organ .

Nakon izvršenog tehničkog pregleda građevine i dostavljenog zapisnika potpisanog od svih  članova komisije  nadležni organ izdaje upotrebnu dozvolu.

Nakon dobivanje upotrebne dozvole , na zahtjev investitora nadležna služba  će izraditi prijavni list sa ucrtanim izgrađenim objektom.

Uknjižba građevine u zemljišne knjige 

Zahtjev za uknjižbu izgrađenog objekta u zemljišne knjige  (grunt) izgrađenog objekta podnosi se nadležnom sudu .Uz zahtjev se prilažu:

· Prijavni list 

· Pravosnažno rješenje o upotrebnoj dozvoli.

Urbanistička i građevinska dozvola ne može se donijeti za građevine koje su izgrađene  suprotno donesenom planu, koje su izgrađene u zaštitnim infrastrukturnim pojasevima  i zaštićenim područjima koja predstavljaju rezervne površine ili površine na kojima je utvrđena namjena od javnog interesa  za prostorni razvoj kantona, u zonama izvorišta, zonama zaštićenog tla, na ugroženom području, na zaštićenom prirodnom području, na zaštićenom historijskom području, području graditeljskog nasljeđa ili drugom području za koje se prema odredbama  Zakona o prostornom uređenju ne može donijeti urbanistička saglasnost. 

� Podrazumijevaju se radovi kojima se mijenjaju konstruktivni elementi,uvode nove instalacije,i ugrađuje nova oprema,mijenja namjena i vanjski izgled građevine,mijenjaju uvjeti iz odobrenja za građenje.pod rekonstrukcijom se smatraju i radovi na građevini koji koja se dovodi u prvobitno stanje nakon oštećenja od starosti ili neke elementarne nepogode gdje oštećenja prelaze 60%.





� Podrazumijeva se proširenje postojeće građevine maksimalno do 50% 





� Podrazumijeva se dogradnja jedne ili više etaža kao i preuređenje tavanskog prostora kojem se daje nova namjena





� Podrazumijeva se promjena namjene prostora (stambeni u poslovni ili obrnuto) ili promjena djelatnosti ako je riječ o poslovnom prostoru. 





� Podrazumijevaju se radovi koji oštećene ili nedovršene građevine zaštićuju od daljneg propadanja.





� Podrazumijevaju se radovi na oštećenim građevinama usljed elementarnih nepogoda,klizišta,tehničkih katastofa i ratnih dejstava kojima se građevina dovodi u stanje prije oštećenja i čije oštećenje je manje od 60%.





� Podrazumijevaju se radovi kojima se ruši i demontira građevina ili njen dio uključujući uklanjanje i zbrinjavanje građevinskog i drugog otpada i dovođenje građevinske parcele u uredno stanje.





� Radovi koji ne utiču na konstrukciju građevine,zaštitu okoline,namjenu,promjenu dimenzija i vanjskog izgleda (manji popravci, malterisanje, bojenje fasada i dovođenje u prvobitno stanje, zamjena i bojenje građevinske stolarije, ustakljivanje postojećih otvora,zidanje pregradnih zidova, popravak i zamjena oštećenih instalacija itd.)


�  može se dobiti u Centru za izdavanje dozvola ili u Službi za imovinsko – pravne poslove, geodetske poslove i katastar Općine Ilijaš, uz plaćanje administrativne  taxe od  14 KM (Taxa se uplaćuje na šalteru općinske blagajne)





�  može se dobiti u zemljišno knjižnom uredu nadležnog suda u Sarajevu ili u Visokom prema uputi općinske službe katastra  uz plaćanje takse od 5 KM ( za jednu parcelu i jednog vlasnika parcele)





� za građevine za koje je to posebnim zakonom predviđeno


�- izgradnju građevina na područjima dvije ili više općina koje nisu u sastavu grada ili na područji općine i grada;


    - izgradnju građevina čija je korisna površina preko 5 000m2;


    - rekonsrukciju, dogradnju, nadziđivanje, sanaciju, konzervaciju,  promjenu namjene za garđevine čija je nadležnost Ministarstvo


� ( izvod iz zemljišne knjige , ugovor ili odluka nadležnog organa na kojih se stiče pravo vlasništva  ili pravo građenja ili pravo korištenja, ugovor o partnerstvu u građenju sklopljen sa vlasnikom zemljišta, ugovor o koncesiji, ugovor na osnovu kojeg se stiče pravo vlasništva ili pravo na građenje)


	 


� - Upotrebna dozvola može se na zahtjev  investitora donijeti i za dio građevine prije dovršetka cijele građevine:


     - kada je potrebno radi nastavka i dovršenja građenja (npr. trafo stanice, dalekovodi za snabdijevanje električnom energijom i dr.)


     - kada se određeno dio građevine može privesti svojoj namjeni prije dovršenja cijele građevine.


	 





_97871200.unknown

